
Ovdasátni

Stuora iluin ovdanbuvttán min ođđa ealáhus-
strategiijaid Romssa ja Finnmárkku várás, strate-
giijat mat galget addit strategalaš háltti ja nan-
net vuoruhemiid ealáhusbarggus ovddos guvlui.  

Ođđajagimánu 2022 álggahandieđáhusa miel-
de leat čađahuvvon iešguđetlágan proseassat 
Romssas ja Finnmárkkus mat leat čadnojuv-
von strategiijabargui ja leat hábmejuvvon sierra 
ealáhusstrategiijat dan guovtti boahttevaš fylkka 
várás.  

Romssa ealáhusovddideami Strategiija ja Finn-
márkku Ealáhusstrategiija 2023–2024 leat go-
appašagat ráhkaduvvon metodihkain "Jierbmás 
spesialiserema" metodihkain. Dat mearkkaša 
ahte strategiijat galget identifiseret ja huksejuv-
von guovllu ovdamuniid ala ja nu identifise-
ret dan mat sáhttet leat guovllu boahtteáiggi 
ealáhusvejolašvuođat. ON ceavzilvuođamihtut 
leat maiddái deaŧalaš láidesteaddjin leamaš 
dán bargui. Jos mii galgat lihkostuvvat heivehit 
iežamet dálkkádatrievdademiide, seammás go 
mii fylkkas lasihit árvoháhkama, de fertejit buot 
ealáhusovddideapmái boahtteáiggis vuođđun 
leat ceavzilvuođamihtut.  

Romssas lea gullevašvuohta leamaš deaŧalaš 
čoavddasátni dán proseassas, ja háliidit giitit 
buohkaid geat leat buktán árvalusaid dán stra-
tegiijii. Buohkain Romssas, almmolaš ja priváhta 
suorggis, politihkkáriin, dutkiin, ássiin ja ealá-
husain, lea 2022 čavčča leamaš vejolašvuohta 
váikkuhit bargui. Mii jáhkkit dát sihkkarastá ahte 
strategiija lea sihke relevánta ja čađahahtti. 

Ovttasbargu lea ain deaŧalaš boahtteáiggis go 
galget ráhkaduvvot doaibmaplánat mas mihtut, 
ovttasbargoguoibmevuođat ja vuoruheamit čielg-
gadahttojit ja mat bidjet vuođu duohta bargui mii 
galgá dahkkot. 

Strategiija višuvdna «Romsa galgá leat jođihan-
fápmu innovatiiva, ruoná ja ceavzilis ovddideap-
mái davvin» atná vuođđun árvalusaid, barggu ja 
iešguđetlágan máhttovuođuid. Višuvnna ol-
lašuhttimii mii dárbbašit ruoná ealáhuseallima, 
guoddevaš resursageavaheami, geasuheaddji 
servodagaid, mii ferte huksejuvvot árktalaš per-
spektiivva ala. 

Máilmmiviidosaš servodat vásiha kriissaid mat 
rievdadit ealáhuseallima árgabeaivvi ja rámmae-
avttuid. Ealáhuseallima nákca hálddašit kriissaid 
boahtá váikkuhit servodat- ja ealáhuseallima 
ovddideapmái ovddas guvlui. Mihttun lea nannet 
fylkkasuohkana rolla servodatovddideaddjin ja 
regionála ovdánahttinaktevran. Dalle lea dehálaš 
ahte mii ovttasbargat bures ja bargat seamma 
guvlui, ja mun doaivvun ja jáhkán ahte strategi-
ijat váikkuhit dasa.

Karin Eriksen 
Ealáhus-, plána- ja birasfylkkaráđđi 

Ođđajagimánnu 24.b. 2023

Ealáhusstrategiija oanehaččat muitaluvvon 

Romssa ealáhusstrategiija galgá gustot git-
ta 2028 rádjái ja dat válddaha ulbmiliid, áŋgi-
ruššansurggiid ja movt mii galgat joksat mihtuid, 
geahča govvosa vuollelis. Dasa gullevaš doai-

bmaplánat galget válddahallat doaibmabijuid ja 
doaimmaid mat čađahuvvojit ovttasbargoguoib-
mevuođain.

Álggahus

Ulbmil

Ealáhusstrategiija lea rávvejeaddji strategiija 
Romssa ealáhusovddideapmái, mii bistá 2023 
rájes 2028 rádjai. Dán strategiija ulbmil lea 
čujuhit háltti ja sihkkarastit ovttasbarggu ovd-
didan dihte buriid ja boahtteáigái heivehuvvon 
bálvalusaid mat leat mielde čoavdime fylkka 
nuppástuhttin- ja ovddidandárbbuid. Višuvd-
na doaibmat jođihanfápmun ođasteaddji, ru-
oná ja ceavzilis ovddideapmái davvin galgá leat 
vuođđun ealáhusheivehuvvon bargui ovddasguv-
lui. 

Ulbmiljoavku: Strategiija lea olles servoda-
teallima ja ealáhusdoaimma váste fylkkas. 
Fylkkagielddas lea ovddasvástádus ovddidit, 
ovttastahttit ja čuovvulit regiovnnalaš mihtuid 
ovddideami fylkkas. Dat mearkkaša ahte fylkka-
gielda ferte mobiliseret ja koordineret iešguđet 
aktevrraid báikkálaččat ja regionálalaččat geat 
leat dehálaččat váikkuhit ealáhusovddideapmái, 
árvoháhkamii ja geasuheaddji bargomárkanre-
giovnnaide fylkkas.

Máhttovuođđu Romssa ealáhusstrategiija 
vuođđun lea stuorra máhttovuođđu, earret eará 
Romssa ja Finnmárkku Regionála máhttovuođđu, 
árvalusat ja ovttasbargu iešguđet váikkuhangas-
kaoapmeaktevrraiguin. 

Áigeguovdilis raporttat ja olggobeale gálduid 
máhttovuođut geavahuvvojit maid vuođđun, 
ovdamearkka dihte Konjunkturbaromehter 
Davvi-Norgga várás maid Seastinbáŋku 1 Dav-
vi-Norga lea ráhkadan, ja Norgga Dutkanráđi 
Máhttovuođđu Romsa ja Finnmárku 2022. 

Eará plánat ja strategiijat: maiguin lea nai de-
hálaš ovttasdoaibmat, leat ovdamearkka dihte 
Regionála fievrrádusplánain, Regionála dálkká-
datheiveheami plánain ja Romssa stuorrunšieh-
tadusaiguin, ja muhtun surggiin lea dárbu ovddi-
dit oktasaš doaibmaplánaid viidáseappot. 

Strategiija galgá maiddái stivrejeaddjin fylk-
kasuohkana ealáhusguvllot bargui Romssas, 
ovttas bargoguoibmevuođain ja suohkaniiguin. 
Strategiija, čuovvovaš doaibmaplánaiguin, lea 
eaktun lihkostuvvat strategalaš hálttiin, mobili-
seremiin ja koordineremiin. Áŋgiruššamiid vuor-
uheapmi, čađahanvuohki, geatnegahtti ovttas-
bargu relevánta aktevrraiguin ja ekonomalaš 
váikkuhangaskaomiid geavaheapmi dáhpáhuvvá 
iešguđet áŋgiruššansurggiid doaibmaplánaid 
bokte.

Ceavzilvuohta

Dát strategiija galgá váikkuhit dasa ahte Romsa 
olaha ON ceavzilvuođamihtu, mii lea máilmmi 
oktasaš bargoplána jávkadit geafivuođa, dáista-
lit earáláganvuođa ja bissehit dálkkádatrievd-
ademiid 2030 rádjái. Ceavzilis ovdáneamis lea 
sáhka váldit várra olbmuid dárbbuin geat ellet 
dál, nu ahte ii billis boahttevaš buolvvaid vejo-
lašvuođaid gokčat iežaset dárbbuid. Bargat 
ceavzilis ovdáneami ovddas mearkkaša bargat 
golmmain dimenšuvnnain, ja dat leat; biras, so-
siála dilálašvuođat ja ekonomiija. Dimenšuvnnaid 
ferte geahččat oktavuođas nuppi nuppiin; fertejit 
gávdnot čovdosat mat balanserejit birasčuo-
zahusaid golahemiin ja ekonomiijain, ja fertejit 
gávdnot buoret vuogit movt juogadit resurssaid.

Strategiijas leat áŋgiruššansuorggit huksejuvvon 
ceavzilvuođa ovdáneami golmma dimenšuvnna 
ala, ja dainna lágiin mii sihkkarastit ahte globála 
mihtut geavahuvvojit konkrehta doaibmabijuide 
min fylkkas. Sosiála dimenšuvdna lea čadnon 
áŋgiruššansuorgái geasuheaddji servodagat, 
dálkkádat ja biraslaš dimenšuvdna lea čadnon 
ceavzilis resursageavaheapmái ja ekonomalaš 
dimenšuvdna lea čadnon áŋgiruššansuorgái ru-
oná ealáhuseallin. 

ON ceavzilvuođa mihtut fertejit leat vuođđun 
buot ealáhus- ja servodatovdáneapmái. Dat gái-
bida earret eará ahte ceavzilvuohta deattuhuvvo 
hui ollu politihkalaš láidestusain ja vuoruhemiin, 
vuoruhemiin váikkuhangaskaoapmeapparáhtas, 
ja rámmaeavttuid ja doarjjaortnegiid ásaheamis. 
Ovdamearkan dasa movt ođđa láidestusat sáht-
tet váikkuhit ealáhusaide, lea ahte EU lea buktán 
ođđa klassifiserenvuogádaga; EU:a taksonomiija 
ceavzilis ruhtadandoaimmaide EU Ruoná šieh-
tadusas (Green Deal). Das leat njuolggadusat 
ceavzilis ruhtadandoaimmaide ja das galgá leat 
oktasaš eurohpalaš definišuvdna das mii ceavzi-
lis ruhtadeapmi lea. 

Gánnáhahtti fitnodagat ja ceavzilis ekono-
miija lea eaktun buot ealáhusovdáneapmái. 
Strategiija veahkehivččii nannet olles fylkka 
ekonomalaš ceavzilvuođa dakko bokte go lá-
hčá dilálašvuođaid ealáhusaide mat leat ger-
gosat nuppástuhttimii ja eanet ahtanuššamii, 
ja sáhtášii leat veahkkin olaheame máŋga ON 
ceavzilvuođa mihtuin. Dat galget vel eanet 
konkretiserejuvvot ja sisagođđot strategiija doai-

Servodatealjut ja servodatovdánahttinrolla

Servodatovdánahttinrolla: Fylkkagielddas lea 
servodatovdánahttinrolla, ja dat galgá addit 
strategalaš háltti servodatovdáneapmái, heive-
huvvon guvllolaš ja báikkálaš diliide. Fylkkagielda 
galgá leat mielde mobilisereme priváhta suorggi, 
ealáhuseallima ja báikegottiid, ja ovttastahttit ja 
oktiiheivehit almmolaš áŋgiruššama ja váikku-
hangaskaomiid geavaheami.  

Strategiijaid ovdánahttimiin, mobiliseremiin, 
váikkuhangaskaomiid ja láhkaortnegiid hálddaše-
miin, prográmmaid ja prošeavttaid álggahemiin ja 
dasa lassin juolludemiiguin báikkálaš, regionála 
ja nationála arenaide, doaimmaha fylkkagielda 
ollislaš ovttastahttináŋgiruššama. Lea eareno-
amáš dárbu strategalaš háltái go sihke ealáhusat 
ja servodateallin hástaluvvojit dáhpáhusaid ja 
rievdamiid geažil mat leat ollu olggobealde fylk-
kasuohkana rájáid.  

Servodatealjut: Globála treanddaid mat hásta-
lit min ja min árgabeaivvi, nugo dálkkádat ja 
demografiijaovdáneapmi, gohčodit dávjá servo-
datealljun. Servodatealjut sáhttet maiddái leat 
vejolašvuođat maid servodatovdánahttinrolla 

bokte sáhttá geavahit ráhkadit buriid ja nana 
servodagaid. Oktasaš daidda servodatealjuide 
lea ahte dat leat suorgerasttideaddjit, relevánt-
tat ja geavahahtti iešguđet dásiin ja nu dain lea 
relevánsa buot áŋgiruššansurggiide. 

OECD-dutkkus "OECD Territorial Reviews: Nort-
hern Sparsely Populated Areas 2017" identifi-
serii njeallje servodatealju: Teknologiija, ceav-
zilvuohta, dutkan, ovdáneapmi ja innovašuvdna 
ja ovttasdoaibman. Servodatealjut adnojit leat 
áigeguovdilin maiddái 2022:s ja relevánttat dán 
strategiijii. Dát ealjut leat áibbas deaŧalaččat 
buot áŋgiruššansurggiide mat strategiijas leat. 

Ferte lasihit ahte eahpesihkkaris dilli máilm-
mis lea lassánan sakka maŋemus moatti jagis. 
Pandemiija, soahti ja energiijakriisa čavge eko-
nomalaš doaibmanvejolašvuođa olles Eurohpás, 
sihke almmolaš ja priváhta suorggis.  Váddáset 
rámmaeavttuiguin biddjojuvvojit stuorát gái-
bádusat almmolaš ja priváhta suorgái ráhkadit 
ceavzilis ovdáneami boahtteáiggis teknologi-
ijaovdáneami, máhtolašvuođa, innovašuvnna, 
dutkama ja ovdáneami bokte. 

Servodatealjut leat áibbas deaŧalaččat buot 
áŋgiruššansurggiide mat strategiijas leat.

Dutkan ja ovdáneapmi: Dutkan lea systemáh-
talaš bargu háhkat ođđa máhtu. Ovdánahttin-
bargu lea systemáhtalaš dahje geahččaladdan 
bargu mii ávkkástallá dálá máhtu ovdánahttit 
ođđa dahje buoret materiálaid, buktagiid dahje 
proseassaid Dutkamis ja ovdánahttimis (DjO) 
geavahuvvo dálá máhttu ovdánahttit ođđa dahje 
buoriduvvon materiálaid, buktagiid dahje pro-
seassaid. Dutkan lea mearrideaddji go galgá 
ovddidit eanet máhttovuđot ealáhuseallima 
ođđa teknologiijaiguin ja čovdosiiguin. Dutkama 
kommersialiseren mearkkaša čatnat oktii máhtu 
ja kundariid. Earret eará OECD lea čujuhan ahte 
Norga ii lihkostuva doarvái bures oažžut dutkan-
bohtosiid ealáhuseallimis, dalle váilot bohtosat 
mat buvttášedje árvvuid máksinmárkanis.

Innovašuvdna: lea ráhkadit árvvuid ođđa vu-
giiguin ja lea mearrideaddjin ealáhuseallima 
nákcii ráhkadit árvvuid. Romssas gávdno bures 
huksejuvvon innovašuvdnastruktuvra mii veah-
keha čatnat oktii kundariid, máhtu, investoriid 
ja fierpmádagaid gávpeoktavuođaid huksemi-
id várás. UiT Norgga árktalaš universitehta lea 
stuora aktevra dán oktavuođas. Ealáhusgárddit 
ja inkubáhtorat leat unnit, muhto hui dehálaš, 
aktevrrat mat gávdnojit feara gos fylkkas. Gelb-
bolašvuohta lea čoavddasátni DjO ja innovašuvn-
na oktavuođas. 

Fylkkagielddas lea ovddasvástádus joatkkaoa-
hpahussii, muhto sii leat maid mielde ovdánaht-

timis omd. ruhtadeami, gelbbolašvuođa ja 
oktiiheiveheami bokte oahppoguovddážiidda, 
dieđaguovddážiidda, dutkanbeivviide ja eará 
doaimmaide mat sáhttet leat veahkkin bajidit 
álbmoga máhtu ja gelbbolašvuođa.  

Ovttasbargu: lea eaktun nuppástuhttimii, 
máŋggabealatvuhtii, ođđa ealáhuseallimii ja 
innovašuvdnii. Ovdáneapmi, innovašuvdna ja 
árvoháhkan gáibida guhkesáiggi plánema ja 
ovttasbarggu máŋgga aktevrra gaskka. Almmo-
laš suorggis gáibiduvvo kapasitehta, gelbbo-
lašvuohta, máhttu ja buorre koordineren. Buorre 
ovttasbargu ealáhusaiguin, almmolašvuođain, 
akademiijain ja eará servodataktevrraiguin lea 
danne okta dain deaŧaleamos eavttuin go galgá 
bargat árvogollosiid rastá nu ahte joksá strategi-
ija ulbmiliid.

Ceavzilvuohta ja teknologiijaovdánahttin: Pari-
isa-šiehtadusa (2015) gáibádusat gáibidit gea-
hpedit dálkkádatgássaluoitimiid 50-55 prose-
anttain 2030 rádjái. Dasa lassin lea leaktu ja 
bienalašvuohta EO čuovvoleamis reguleremii-
guin, láhkaortnegiiguin ja industriijaáŋgirušša-
miiguin juoga maid maiddái norgga fitnodagat 
fertejit ipmirdit ja maidda fertejit iežaset hei-
vehit. Gáibádus buoret ceavzilvuhtii hástala 
sihke almmolaš ja priváhta suorggi, ja guoská 
buot áŋgiruššansurggiide. Ođđa teknologiija lea 
dárbbašlaš joksan dihte Pariisa- šiehtadusa 
mihttomeriid. Ruoná molsun gáibida digitalise-
rema ja teknologiijaovdánahttima, lassin dasa 
ahte kommersialiseret juo ovdánahtton máhtu ja 
teknologiija.

Máilbmi mii rievdá

Ovdamunit 

Vai Romsa galgá šaddat nannoseabbon ja dál-
kkádatustitlaččabun boahtteáiggis, de ferte 
váldit vuođu dain ovdamuniin mat leat fylk-
kas; dát suorggit guddet innovašuvnna ja ealá-
husovdánahttima Romssas:

Geográfalaš sajádat: Dát leat suorggit mat dávistit 
OECD ávžžuhusaiguin ealáhusovddideami birra re-
giovnnas, mat erenoamážit deattuhit fylkka nana 
biebmobuvttadeami, mátkeealáhusa, ja almmo-
laš ja priváhta bálvaluslágideddjiid. Regiovnna 
DjO-biras, almmolaš suorggi ja ealáhusaid ovt-
tasdoaibman lea dehálaš ealáhusaid máŋggabe-
alatvuhtii ja ođđa ealáhusaid ovdánahttimii. 

Fylkka geográfalaš sajádat lea oiddolaš guovs-
sahasa ja gaskaijabeaivváža dáfus. Olu čuovga 
ja galbma dálkkádat addá erenoamáš šaddan-
dilálašvuođaid ja buriid eavttuid borramušbuvt-
tadeapmái. Geopolitihkalaš sajádat eaktuda ahte 
Suodjalusas ain leat doppe ollu doaimmat, sii 
gávdnojit doppe ja sis lea nákca čoavdit bargguid 
davvin. Geográfalaš sajádat addá maiddái buriid 
vejolašvuođaid eanaáicamiidda, ja addá Romsii 
ovdamuni gomuvuođa/eanan-doaimmaide.  

Luondu ja luondduresurssat: Fylka lea lah-
ka Norggameara, lahka Barentsábi ja árktalaš 
guovlluid mat addet erenoamáš vejolašvuođaid 
guolásteapmái, oljo- ja gássabohkamii, mi-
nerálaroggamii ja turismii. Mearraguovlluin 
olggobealde fylkka leat ceavzilis guollenálit, ja 

galbma čielga čáhci lea vuođđun nana mearra-
biebmobuvttadeapmái. 

Dutkan ja gelbbolašvuođabiras: Romssas lea 
alla oahppan bargofápmu ja bures ovddiduvvon 
gelbbolašvuođabiras muhtun ealáhusain, ereno-
amážit daningo Romssa universitehta lea das la-
hkosis. UiT Norgga árktalaš universitehta lea okta 
dain riikka viđá stuorámus universitehtain, ja 
doppe leat nana máhttobirrasat dálkkádatáššiin 
ja ceavzilis resursageavaheamis mat vástidit daid 
resurssaide mat hálddašuvvojit ja reidejuvvojit. 

Geopolitihkka: Romsa lea gasku Árktisa, ja das 
lea álohii leamaš dehálaš rolla guovllus. Davvi-
Suoma, Ruoŧa ja Norgga regiovnnain leat eanas 
muddui seamma beroštumit go lea sáhka re-
giovnnaid, gávpogiid ja báikegottiid ovdánahttimis. 

Kultuvra ja servodat: Romsa lea guhká leamaš 
kultuvrralaččat seagáš servodat gos gávdno 
sihke dáru-, sámi- ja kvena- kultuvra ja giella. 
Davvi-Norgga stuorámus gávpot Romsa geasu-
ha fágaolbmuid ja studeanttaid buot guovlluin 
máilmmis, ja dat lea váikkuhan servodatdigaštal-
lamii olles riikkaoasis 70-logu rájes. Kultuvrralaš 
girjáivuohta dahká riikkaoasi erenoamážin ja 
geasuheaddjin, ja doppe lea valljugis kultureallin. 
Álgoálbmotdimenšuvdna lea guovddáš oassi dav-
viguovlopolitihkas, ja ovdáneapmi berre dáhpá-
huvvat ovttasráđiid guoskevaš beroštusaiguin.

Hástalusat ja vejolašvuođat 

Romssas leat erenoamáš vejolašvuođat ereno-
amáš geografiija ja luondduresurssaid fidnema 
geažil. Leat stuora hástalusat, muhto maiddái 
vejolašvuođat das movt ávkkástallat luonddu-
resurssaid eanet ceavzilvuođain vai sihkkarastá 
olles fylkkas árvoháhkama, bargofámu ja bargo-
sajiid. Joksan dihte ealáhusstrategiija mihtuid 
oaivvildit mii ahte čuovvovaš suorggit gáibidit 
liige fuomášumi:

Olles fylkkas gávdnat gelbbolaš bargofámu: 
Davvi-Norggas váilu ain bargofápmu. Sivvan 
dasa lea ahte bargosisafárren lea njiedjan, ja go 
ollugat fárrejit eará osiide riikkas. Demográfalaš 
treanddat čájehit ahte olbmot eambbo háliidit 
orrut stuorát gávpogiin, ja dat fas goarida unnit 
báikegottiid ja guovlluid. 

Demografiija: Boarráset álbmot mielddisbuktá 
stuora hástalusaid ovddas guvlui (stuorát fuo-
lahusnoađi), muhto lea maid vejolaš oažžut 
eambbogiid bissut guhkit barggus. Jus galgá li-
hkostuvvat ávkkástallat boarráset bargiid ja pen-
sionisttaid bargonávccaid, de lea deaŧalaš bargat 
gelbbolašvuođaovdánahttimiin olles fidnoeallima 
áigge - erenoamážit digitála gelbbolašvuođain. 

Sisafárrejeaddjit geat leat ásaiduvvan Davvi-Nor-
gii leat buhtten eretfárrema, ja leat buktán de-
hálaš gelbbolašvuođa ja bargonávccaid muhtun 
ealáhusaide. Ollu nuorat leat olggobealde sihke 
bargoeallima ja oahpu ja bargonávccaheames 
nuoraid lohku lassána Norggas. Guorahallamat 
čájehit ahte Davvi-Norggas lea vuollelis formála-
gelbbolašvuođadássi go muđui riikkas. 

Fuolahit fátmmasteaddji bargoeallima, váikkuha 
dasa ahte eanebut bissot guhkit barggus ja dilli 
láhččojuvvo lassi- ja joatkkaoahpahussii, leat 
dehálaš váikkuhangaskaoamit go galgá geavahit 
vejolaš bargofámu mii fylkkas gávdno. Dasa las-
sin ferte čađahit doaimmaid mat buoridit gea-

suheami ja geasuhit olggobeale olbmuid geain 
leat bargonávccat ja rievttes gelbbolašvuohta. 

Urbaniseren ja gaska: Guhkes gaskkat mielddis-
buktet dávjá guhkit mátkkoštanáiggiid ja heajut 
beasatlašvuođa skuvlii, bargui, bálvalusfálalda-
gaide ja gávppašeapmái. 19 Romssa 21 suohkanis 
lea guovddášindeaksa 5 ja 6. Dábálaš kollektiiva 
čovdosat ja infrastruktuvrra huksen doaresbeal-
báikkiin gáibida viehka stuora investeremiid olm-
mošlogu ektui. Fylkkas gos eanas oasi suohka-
niid guovddášindeaksa lea 5 ja 6, leat dieđusge 
maiddái gávpogat dehálaččat kultuvrii, ealá-
husaide ja servodateallimii guovlluin gávpogiid 
birra. Sihke ealáhusat ja almmolaš suorgi čujuhit 
ahte smávva báikegottit sáhttet leat ovdamun-
nin. Servodagat vásihuvvojit leat čađačuovgin, 
lea álkit oažžut doarjaga eaktodáhtolašvuh-
tii ja veahkkálasbargui ja sáhttá jođáneappot 
nuppástuhttit iežas go lea dárbu. Ovttasbargu 
ja ovttasdoaibman rastá doaresbeale báikkiid ja 
gávpogiid/guovddášsuohkaniid lea deaŧalaš go 
galgá čoavdit hástalusaid.  

Infrastruktuvra: Infrastruktuvra nu go elrávd-
nji ja govdabáddi lea dávjá heajut boaittobeale 
báikkiin go guovddáš guovlluin. Buorre el-rávd-
njebuvttadeapmi ja bures huksejuvvon neaht-
ta-infrastruktuvra lea dehálaš sihkkarastin dihte 
beasatlašvuođa ja vuollegis dássedis el-rávdnje-
hattiid ealáhus- ja servodateallimii.

Go buohtastahttá eará guovlluiguin Árktisis, de 
lea fylkkas oalle bures huksejuvvon infrastruk-
tuvra, ja go olles fylkkas lea huksejuvvon geaid-
no- ja el-rávdnjefierpmádat, de dat lea leamaš 
dehálaš rámmaeaktun ovdamearkka dihte mear-
radoalloealáhussii. Deaŧalaš lea ahte lea buorre 
govdafierpmádat ja el-fápmolinnját main lea 
doarvái kapasitehta ja dárbbašlaš redundánsa. 
Infrastruktuvra dárbbaša dál eanet kapasitehta, 
eanet ortnegisdoallama ja ođđa huksemiid.

Romssas váilot ain ruoná fievrridanvejolašvuođat, 
nugo togat, mii sáhttá šaddat vel eanet gáržžide-
apmin ovddas guvlui go biddjojuvvojit vel gar-
raset gáibádusat ceavzilvuhtii. Ealáhusain leat 
heajut gilvalandilit guhkit gaskkaid geažil márka-
niidda, mii sáhttá dagahit ahte gálvvuid ja bálva-
lusaid sádden kundariidda ja lágideddjiide šaddá 
divraseabbon ja áddjái, ja ahte ođđa gáibádusat 
ceavzilvuhtii ja luoitimiidda sáhttet hehttehussan 
fitnodagaide davvin. Biiladárbbašeaddji servo-
dagat lea unnán heivehuvvon mánáide ja nuorai-
de, ja eará joavkkuide geain eai leat biillat. Dasa 
lassin šaddá dálá elrávdnjebadjebáza moatti jagi 
geahčen vuollebázan.

Luondduresurssaid geavaheapmi ceavzilis 
vugiin: Eará hástalus lea areálaid geavaheap-
mi, ja iešguđet ealáhusaid ovttaseallin, ja dás-
sedeaddu geavaheami ja suodjaleami gaskka. 
Guovllu álbmot ja ealáhuseallin háliida suodjalit 
luonddu ja luondduvalljivuođa, hearkkes šlájaid 
ja ekovuogádagaid. Suodjaleapmi dattetge gái-
bida areálaid ja resurssaid ja lea deaŧalaš ahte 
suodjaleapmi lea ulbmillaš daid árvvuid ektui 
maid háliida suodjalit. Lea maiddái dehálaš 
ahte suodjaleami vuođđun leat buorit kártemat 
ja buorre ja ođasmahtton máhttu fysalaš diliid, 
biologiija ja ekologiija birra. 

Beroštusriiddut čuožžilit go areála háliiduv-
vo adnot máŋggaid ulbmiliidda, ovdameark-
ka dihte borramušbuvttadeapmái, geainnuide, 
viessohuksemiidda dahje industriijii. Olggustal-
lan, suodjalusberoštumit ja suodjalanberoštumit 
bohtet lassin, sihke mearas ja nannámis. Buriin 
areálaplánemiin leat vejolašvuođat ávkkástallat 
ja juogadit resurssaid ja areálaid buoremus lági 
mielde. Dát lea erenoamáš deaŧalaš go galgá áv-
kkástallat boahtteáiggi biegga- ja čáhceresurssaid, 
ja minerálagávdnosiid Romssas ja Finnmárkkus. 

Ollu fylkka industriijas lea vuođđoávnnasvuđot, 
ja leat buorit ovdánanvejolašvuođat viidáset rei-
demis ja buvttaovdánahttimis. Lea vejolašvuohta 
oažžut lágideaddjiindustriija, mii erenoamážit lea 
stuoris mariidna ja maritiibma suorggis, eambbo 
gilvovuoimmálažžan. 

Dálkkádat ja biras: Galbma dálkkádat, guhkes 
gaskkat dárbbašit doaibmi infrastruktuvrra ja eko-
nomiija masa eanas muddui luondduriggodagat 
leat vuođđun, dahká riikkaoasi hearkin dálkká-
datrievdamiid váikkuhusaide. Máhttu ja gelbbo-
lašvuohta árktalaš diliid birra lea deaŧalaš vai fylka 
šaddá buorebut gearggusin dustet boahtteáiggi 
rievdadusaid, ja geavahit daid vejolašvuođaid mat 
doppe gávdnojit. Jieŋaid suddama ja dálkkáda-
trievdamiid geažil rahpasit ovdamearkka dihte 
vejolašvuođat ođđa mearrajohtolatruvttuide. 

Romssa dálkkádatdilálašvuođaid, buollaša, alpii-
dna eanadagaid ja lávttas riddodálkkádaga atnet 
leat erenoamáš váttisin, ja dat heivejit bures tes-
tet ja ovdánahttit diŋggaid ja konseapttaid. Das 
mii doaibmá Árktisis, leat buorit vejolašvuođat 
doaibmat máŋgga sajis máilmmis. 

Dutkan ja ovdáneapmi: UiT Norgga árktalaš 
universitehta lea viidodatuniversitehta mas leat 
oahppobáikkit stuora osiin riikkaoasis. Universi-
tehta lea Romssas, muhto das leat maid smávit 
campusat mat fállet lávdaduvvon oahpuid. Lea 
dehálaš láhčit ja ovdánahttit maiddái ođđa oah-
put ja maiddái lávdaduvvon oahput, mat láhčet 
dili sihke ollesáiggestudeanttaide, muhto nai 
eanet fálaldagaid sidjiide geat háliidit váldit oas-
seáiggeoahpu lotnolasat bargguin. 

Máilmmi davimus universitehtas lea máhttu mii 
lea mearrideaddjin oažžut ealáhusaid čađahit 
ruoná molsuma. Liikká leat Romssa ja Finnmárk-
ku ealáhusat vuolemusas riikkas dutkama ja 
ovdáneami dáfus.

Govva: Ina Helene Olsen

Áŋgiruššansuorggit

Strategiija áŋgiruššansuorggit čujuhit 
surggiide main Romssas leat erenoamáš 
ovdamunit ja vejolašvuođat, joksat višuvnna 
ahte Romsa galgá leat innovatiiva, ruoná ja 
ceavzilis ovdáneami ealljun davvin. 

Áŋgiruššansurggiid válljemii leat earret eará 
vuođđun árvalusat maid mii leat ožžon gula-
hallančoahkkimiin ja bargobájiin go leat bargan 
dáinna ealáhusstrategiijain. Áŋgiruššansurggiid 
leat fas juohkán strategiijaide juohke suorggi 
várás, mat doaimmahuvvojit doaibmaplánain 
mas leat doaibmabijut. 

Strategiijas leat áŋgiruššansuorggit huksejuvvon 
ceavzilvuođa ovdáneami golmma dimenšuvnna 
ala, ja dainna lágiin mii sihkkarastit ahte globála 
mihtut geavahuvvojit konkrehta doaibmabijuide 
min fylkkas. Sosiála dimenšuvdna lea čadnon 
áŋgiruššansuorgái geasuheaddji servodagat, 
dálkkádat ja biraslaš dimenšuvdna lea čadnon 
ceavzilis resursageavaheapmái ja ekonomalaš 
dimenšuvdna lea čadnon áŋgiruššansuorgái ru-
oná ealáhuseallin. Go galgá joksat ealáhusstra-
tegiija mihtuid, de servodatealjut gustojit buot 
áŋgiruššansurggiide.

I. Ruoná ealáhuseallin

Váldomihttu: Romssas galgá leat nanu 
ealáhuseallin mas lea nuppástuhttinnákca 
ja nákca lasihit árvoháhkama.

Máilmmiekonomiija lea čoaskume. Haddegoar-
gŋun, soahti ja logistihkkahástalusat gáržžidit 
stuorrunvejolašvuođaid, mii maiddái boahtá 
váikkuhit riikkaoassái ovddas guvlui. Fylkka ealá-
husat dárbbašit ollu sisafievrridit áŋgiruššan-
fáktoriid, mii mearkkaša ahte sii leat eanet rašit 
haddegoargŋumiid ja maŋŋonemiid dáfus. 

Romsa lea šattolaš, girjái ja okta máilmmi geld-
doleamos guovlluin, gos guovllu viidodat sisk-
kilda sihke meara ja rittu ja duoddara ja sise-
atnama, ja Romssa ealáhusat speadjalastet 
dan. Gielda- ja guovlodepartemeantta guvllolaš 
ovdánahttinsárgosat jahkái 2021 čájehit ahte 
Romssa ja Finnmárkku stuorámus ealáhusat leat 
huksen- ja ráhkadus, energiija, čáhci/duolvačáhci 
ja opmodat, dearvvašvuođa- ja fuolahusbálva-
lusat ja almmolaš hálddašeapmi ja suodjalus. 
Raporta čájeha maiddái ahte Romsa ja Finnmár-
ku leat stuorámusat guolásteamis ja guollebie-
bmamis buot fylkkaid ektui. Fylka lea maiddái 
spesialiserejuvvon vuođđoreidenindustriijas. 
Osiin bargomárkanis, erenoamážit surggiin bie-
bmobuvttadeapmi ja mátkeealáhus, leat eanas 
muddui áigodatbarggut. Danne lea deaŧalaš bar-
gat oažžumis eanet birrajagi bargosajiid ja buoret 
einnostahttivuođa ealáhusaide.  

Dálkkádatnuppástuhttin: Máilmmi dálkkádat ri-
evdá, ja lea Árktisis gos dálkkádatrievdan dovdo 
eanemusat ja jođánepmosit. Rievdadusváikkuhu-
sat mat juo leat álgán leat nugo globála lieg-

ganeapmi, mearrajieŋa suddan,biologalaš 
šláddjivuođa massin ja ekosystema vuorddeke-
ahtes rievdan. 

Regiovdna gos leat ollu luondduriggodagat ja 
erenoamáš kulturbirrasat garra dálkkádagain, 
addá vejolašvuođaid váldit njunuš rolla dálkká-
datnuppástusas. 

Oppalaččat lea ealáhusain, suohkaniin ja eará 
guovddáš aktevrrain beare unnán fokus, ja so-
aitá beare unnán máhttu, dálkkádatriskka birra. 
Dálkkádatnuppástuhttin ferte mannat jođáneap-
pot. Danne ferte Romsa leat čeahppi ávkkástal-
lat daid ovdamuniid mat gávdnojit dán guovl-
lus; máhttu galbma dálkkádaga birra, stuorra 
máhttobirrasat, kompákta servodagat, ollu 
luondduresurssat mat leat bures hálddašuvvon 
ja nuppástuhttindáhttu. Dát galgá maiddái fuo-
lahuvvot klimánuppástuhttima regionála plána 
bokte mii galgá láhčit dilálašvuođaid ulbmillaš 
áŋgiruššamii eanet ceavzilis ovdáneami guvlui.

Ođđa ealáhusat: Dilli galgá láhččojuvvot inno-
vatiiva, offensiiva, ođasteaddji ja gánnáhahtti 
ealáhuseallimii, mii sáhttá dustet boahtteáiggi 
geatnegasvuođaid ja hástalusaid. Go dan galgá 
ollašuhttit, de lea dehálaš ollislaš áŋgirušša-
miin. Dás lea earret eará dárbbašlaš ahte sihke 
vuođđoskuvla ja joatkkaoahpahus oažžu buore-
but ovttasbarggu ealáhusaiguin ja báikegottiiguin. 
UiT:s lea erenoamáš rolla sihke dan dáfus ahte 
oahpahit relevánta gelbbolašvuođa, ja oažžut 
eanet dutkama olggos ealáhuseallimii. Fitno-
dagat fertejit maid ieža ráhkkanit rievdadusaide 
mat bohtet. 

Govva: Ina Helene Olsen

Nuppástuhttin gáibida ovttasbarggu, sihke fit-
nodatčohkiid ja fierpmádagaid hámis, gaskal 
dutkanbirrasiid ja ealáhusaid ja surggiidgaskasaš 
ovttasbarggu, ovdamearkka dihte gaskal alit ja 
ruoná ealáhusaid.

Lea dehálaš ahte fitnodagaid rámmaeavttut vál-
dojuvvojit vuhtii; Smávva ja gaskasturrosaš fitno-
dagain, mat dávjá leat guhkkin eret nubbi nuppis 
ja márkaniin, leat earálágan eavttut go stuorát 
fitnodagain mat leat čoahkkebáikkiin. 

Nannet dála ealáhusaid: Dáláš ealáhusaid nan-
nen galgá dáhpáhuvvat heivehuvvon oahpahusa, 
dutkama ja heivehuvvon gaskaomiid bokte. Nana 
ealáhusat leat deaŧalaččat viidáset ovdáneap-
mái. Romssas sáhttá ovdamearkka dihte dálá 
fitnodatčohkiid ja fierpmádagaid viidáseappot 
ovddidit ja ráhkadit ođđa fitnodatčohkiid. Ealá-
husovttasbargu lea erenoamáš deaŧalaš guovllus 
gos leat guhkes gaskkat ja smávva aktevrrat. 
Oažžut fylkka ealáhusaid eanet váldit atnui dut-
kama ja ovdánahttima lea eará vuohki mainna 
sáhttá nannet dáláš ealáhusaid. Innovašuvnna 
bokte sáhttet ealáhusat maiddái ođasmahttojuv-
vot go earret eará ođđa ja beaktileappot vugii-
guin buvttadit ja ráhkadit ođđa buktagiid. 

Boahtteáiggi ealáhuseallin: Go iešguđetlágan 
gelbbolašvuođat oktiilaktojuvvojit, de sáhttá 

oažžut máŋggalágan ealáhusaid, mat addet 
vuođu boahtteáiggi ealáhusaide. Árbevirolaš 
máhtut mat ovttasbarget sáhttet leat vuođđun 
ovdáneapmái ja ođđa máhttui. Dutkama ja álgga-
handoaimmaid kommersialiserema bokte sáhttá 
ráhkadit juoidá mii lea áibbas ođas. Boahtteáiggi 
ealáhuseallin dađistaga ovdána ovttasbarggu, 
ođđa máhtolašvuođa ja dutkama kommersialise-
rema bokte. Romssas leat iežas viiddis máhtto-
birrasiiguin ja árktalaš gelbbolašvuođain buorit 
eavttut lihkostuvvat dainna. Surggiidgaskasaš 
ovttasbargu sáhttá maiddái váikkuhit eanet sir-
kulára ekonomiijii. 

Sirkulára ekonomiija: Lea šaddan eambbo be-
roštupmi ruoná ja sirkulára ekonomiijii. Beaktilis 
resursageavaheapmi speadjalastá buori eko-
nomiija, ja sirkulára ekonomiija váikkuha unni-
deame luoitimiid ja dálkkádatgássaid, ráhkada 
bargosajiid ja sáhttá váikkuheame hukset ođđa, 
ruoná ealáhuseallima. Romssas lea vejolaš huk-
set industriijalaš proteiidnabuvttadeami ovda-
mearkka dihte biebmansuorgái eanandoalu ja 
vuovdedoalu bázahusaid vuođul. Surggiidgaska-
saš ovttasbargu alit ja ruoná ealáhusaid gaskka 
sáhttá váikkuhit dasa ahte stuorát oassi resurs-
sain ođđasis geavahuvvojit, ja ahte ráhkaduvvo-
jit ođđa buktagat. Seammás dat sáhttá lasihit 
árvoháhkama báikkálaččat fylkkas ja váikkuhit 
dasa ahte importadárbu unnu.  

II. Ceavzilis resursageavaheapmi

Váldomihttu: Fylkka resurssat galget 
váikkuhit buoret árvoháhkamii báikkálaččat 
ceavzilis ávkkástallama ja eanet viidáset 
reidema bokte.

Dutkan, ovdánahttin, innovašuvdna ja ovttasbar-
gu ealáhusaid ja aktevrraid rastá leat mearri-
deaddji fáktorat go galgá lihkostuvvat nuppástu-
sain eambbo sirkulára ekonomiijii ja ávkkástallat 
buorebut fylkka dálá ja ođđa luondduresurs-
said. Fylkka máhtto- ja dutkanbirrasat mat leat 
čadnon resursaávkkástallamii addet ovdamuni 
ođđaovdánahttima ja innovašuvnna dáfus.

Eanet biebmobuvttadeapmi: lea našuvnnalaš 
mihttu, sihke lasihit sisriikkalaš geavahusa ja 
lasihit olggosfievrrideami. Našuvnnalaččat lea 
nannejuvvon ahte oktilis biebmobuvttadeap-
mi miehtá riikka lea mearrideaddjin dasa ahte 
sihkkarastit našuvnnalaš biebmohivvodaga 
gearggusvuođaperspektiivvas. Romssas lea 
stuorra vejolašvuohta leat dehálaš doarjjafállin 
lasihit biebmobuvttadeami. Davimus guovlluin 
leat vuollegeappot šaddotemperatuvrrat, muhto 
maiddái eanet čuovga šaddoáigodagas. Lea unnit 
njoammunáitta elliide ja ruotnasiidda, ja danne 
geavahuvvojit nai unnán šaddosuodjalanávd-
nasat. Fylkkas gávdno ollu ráinnas mearra- ja 
sáivačáhci ja areálat gávdnamis suodjaluvvon 
riddoguovlluin. Biologalaš šláddjivuohta mearas 
lea stuoris ja lea vuođđun earret eará kommer-
siála guolásteapmái, mearradollui ja bioprospek-
teremii. 

Ovdánanvejolašvuođat: Buorre huksejuvvon 
infrastruktuvra, mas leat geaidno-, el-rávdnje- ja 
govdabáddefierpmádat, dahká vejolažžan orrut 

ja eallit lahka luondduresurssaid. Seammás dat 
mearkkaša ahte buvttadeaddjit leat guhkkin eret 
márkaniin, heađuštusaiguin maid dat mielddis-
buktá. Romssas leat juo oalle stuorra oalge-
váikkuhusat eanadoalus, guolásteamis ja me-
arradoalus, muhto lea ain stuora vejolašvuohta 
lasihit árvoháhkama. Earret eará sáhttit geavahit 
ja viidáset reidet resurssaid buorebut go odne, ja 
ávkkástallat resurssaid, nugo debbuid,  maid ov-
dal eat leat geavahan. Biebmanealáhusa sáhttá 
ovdánahttit viidáseappot ođđa šlájaid biebmama 
bokte dahje nu ahte biebmanrusttegat sirdojuv-
vojit guhkkelebbui merrii dahje gáddái.  

Areálain lea iešguđetlágan suodjalanstáhtus mii 
hástala ovdánanvejolašvuođaid. Jagis 2022:s da-
hkkui ođđa riikkaidgaskasaš šiehtadus luonddu 
gáhttema ja seailluheami várás. Šiehtadusas lea 
earret eará mihttun suodjalit 30% buot luond-
dus ovdal jagi 2030 rádjái, ahte 30% luonddus 
mii belohahkii leat billahuvvan, galgá leat ovd-
deštuvvon jagi 2030 rádjái ja ahte luonddugáht-
ten galgá leat ovddastuslaš. Šiehtadus váikkuha 
maiddái Romsii. Jus galgá vejolaš lasihit árvohá-
hkama báikkálaččat fylkkas, de dárbbašuvvojit 
buorit rámmaeavttut. Plánen, máhttu, hálddaše-
apmi ja kapitála leat dehálaš oasit. 

Eanet máhttu fysalaš ja biologalaš máŋgga-
bealatvuođa birra lea mearrideaddjin viidáset 
ovdáneapmái, vai šaddá buorre ja dássedettolaš 
ovttasdoaibman hálddašeami, ealáhusaid ja dut-
kama gaskka. 

Areála lea vátnivuođaresursa ja eaktun dáláš 
ealáhusaid viiddideapmái ja boahtteáiggi resurs-
said atnuiváldimii, ovdamearkka dihtii biegga- ja 

Govva: Gunnar Davidsson, Troms og Finnmark fylkeskommune

mearrafápmu eaktun eará servodat- ja ealá-
husovdáneapmái.

Fápmovátnivuohta: Romssas rievdá muhtun 
jagiid geahčen fápmobadjebáza fápmovátnivuoh-
tan. Dál lea Davvi-Norggas fápmobadjebáza, gos 
stuorámus badjebáza lea lulábealde Sáltoduod-
dara, ja Finnmárkkus lea fápmovátnivuohta juo. 
Elrávdnjefierpmádat lea boaris ja kapasitehta lea 
menddo unni, nu ahte elrávdnjebadjebáhcaga ii 
leat dušše sirdit báikkiide gos lea vuolláibáza. 

Váikkuhusat rusttetmávssuin maid ealáhusat 
ieža fertejit máksit vásihuvvojit eahpegovttolaš 
stuorisin, erenoamážit boaittobeale báikkiin. 
Molsun fossiila energiijas ođasmahtti energiijii 
hástala sihke ođasmahtti fámu buvttadeami ja 
distribušuvnna. Muolkkuha elektrifiseren bo-
ahtá ovdamearkka dihte gilvalit dálá industriija 
elektrifiseremiin nannámis. Eanet importagáldot 
maid Romsa odne geavaha, dáidet jávkat moatti 
jagi geahčen. 

Ovdamearkka dihte sisafievrreduvvo hálbbes 
bieggafápmu Ruoŧas, muhto plánat elektrifise-
ret stállerusttega Gironis, de dát fápmu boahtá 
geavahuvvot Ruoŧas. Romssas lea vejolašvuohta 
buvttadit eanet fámu, ovdamearkka dihte bieg-
gafámu, mearrafámu ja bioenergiija. 

Minerálaresurssat: Davvi-Norggas leat buorit 
vejolašvuođat gávdnat minerálaresurssaid bák-
tevuođus, muhto leat čađahuvvon unnán kárte-
mat, erenoamážit Romssas, go omd. Suoma ja 
Ruoŧa davviguovlluin. 

Nuppástuvvan nullanuoskkidanservodahkii lea 
dan duohken ahte lea oažžu sihkkaris beassama 
iešguđetlágan minerálaide ja metállaide, mat 
leat huksenbirccut vuollegisluoitinservodagas.  
Nordlánddas, Romssas ja Finnmárkkus lea ok-
tasaš minerálastrategiija mii galgá čuovvuluvvot 
viidáseappot.    

Mátkeealáhus: Fylkka geográfalaš sajádat me-
arkkaša ahte gávdnojit erenoamáš eanadagat ja 
kulturbirrasat, guovssahas, gaskaijabeaivváš ja 
guhkes dálveáigodat mat leat dehálaččat earret 
eará mátkeealáhussii. Sihkkarastit ahte mát-
keealáhus šaddá eanet ceavzil, sihke ekono-
malaččat, sosiálalaččat ja biraslaččat, lea mear-
rideaddji dehálaš viidáset ovdáneapmái ja eanet 
gánnáhahttimii. Romsa ja Finnmárku leat rá-
hkadan sierra mátkeealáhusstrategiija, mii galgá 
geahčaduvvot ealáhusstrategiijaid čuovvoleami 
oktavuođas.

III. Geasuheaddji servodagat 

Váldomihttu: Romssas galget leat fátmmas-
teaddji ja ceavzilis gávpogat ja báikegottit 
gos olbmot sáhttet orrut ja eallit buriid 
eallimiid, ja gos ealáhusovdáneapmái leat 
buorit rámmaeavttut.

Romssas leat 21 suohkana juhkkojuvvon njeal-
ji regiovdnii; Romssa regiovdna, Davvi-Romsa, 
Gaska-Romsa ja Lulli-Romsa. 55% fylkka ássiin 
orrot dan golmma gávpogis: Romsa, Hárstták ja 
Finnsnes. Romssas orrot eanemus olbmot, 77 
700 ássi, ja unnimus suohkan lea Loabát suo-
hkan gos orrot 975 olbmo. Stuorámus gávpo-
gat leat dehálaččat kultur- ja servodateallimii, 
sihke gávpotservodagaid ja boaittobeale báikki-
id ássiide. Vaikko eanas oassi Romssa fylkkas 
adnojit leame boaittobealbáikin, de eatnasiin lea 
vejolašvuohta fitnat gávpogiin nugo Romssas, 
Hárstták, Finnsnesas, ja maiddái Áhkkánjárggas 
Nordlánddas ja Álttás Finnmárkkus. 

Ássiid mielváikkuheapmi Go galgá ovddidit ce-
avzilis gávpogiid ja báikegottiid, de lea deaŧalaš 
guldalit ássiid oainnuid das mo sáhttá ovddidit 
jierbmás, oadjebas ja eanet ceavzilis báikegotti-
id. Ealáhusat leat "mutuvrrat" buot báikegottiin. 
Leat ealáhusat mat buktet bargosajiid, dietnasiid 
ja mat leat dehálaččat báikkálaš servodato-
vdánahttimii. Suohkanat fertejit vuoruhit ealá-
husovdáneami oassin iežaset ollislaš barggus. 
Nationála geaidnokárta jierbmás ja ceavzilis gáv-
pogiid ja báikegottiid várás sáhttá leat vuođđun 
suohkaniid ovdánahttinbargui. 

Buorre ovttasbargu ealáhusaiguin ja buorre 
strategalaš plánen sáhtášii váikkuhit buoret 

álbmotovdáneapmái ja eallinnávccalaš servo-
dagaide. 

Ovddideaddji gelbbolašvuohta: Buorit plána-
dahkosat sihke regionála ja báikkálaš dásis, 
main lea oktasaš hálti, leat vuođđun bálvalusaid 
ovddideapmái, addet ealáhusaide buriid rám-
maeavttuid ja buktet ássan- ja orrunmovtta. 
Ollu boaittobealsuohkaniin lea dárbu nannet 
ovddideaddjigelbbolašvuođa sihke almmolaš ja 
priváhta suorggis vai sáhttet ráhkadit innovatiiva 
čovdosiid ja bálvalusaid.  Dasa lassin lea de-
aŧalaš čatnat iežas našuvnnalaš prográmmaide, 
aktevrraide ja áŋgiruššamiidda vai oažžu ovdá-
neami ja ollislaš ja boahtteáigái heivehuvvon 
čovdosiid.

Eallinkvalitehta: Romssa eaktun viidáset ovdá-
neapmái leat eallinfámolaš servodagat main lea 
optimisma ja jáhkku boahtteáigái, gos olbmot 
ásset ja ellet buriid eallimiid. Dát mearkkaša 
ovdánahttin ássanfálaldagaid, bálvalusfálalda-
gaid, bargosajiid, oahppovejolašvuođaid, ja infra-
struktuvrra. Buoret eallinkvalitehta sáhttá joksat 
miellagiddevaš doaimmaiguin nugo bargguin, 
oahpuiguin dahje eaktodáhtolaš bargguiguin.  

Ovdánahttintreanda lea ahte nuorat fárrejit 
stuorát gávpogiidda gazzat oahpu ja váldit oasi 
gávpoteallimii. Jus smávit báikkiide galget nuo-
rat ásaiduvvat, de fertejit doppe leat buorit kul-
turfálaldagat ja sosiála deaivvadanbáikkit. Buorre 
mánnávuođas ja báikkálaš gullevašvuođas lea 
maid stuorra mearkkašupmi dasa gosa olbmot 
válljejit ásaiduvvat ja ásahit bearraša, ja dat 
deattuhuvvui maiddái strategiijaid guoskevaš 
cealkámuščoahkkimiin. 

Govva: Ungt Entreprenørskap Troms og Finnmark

Searvadahttin: Lihkostuvvan searvadahttin ja 
ovttasbargu lea eaktun sihke sosiála ja eko-
nomalaš ceavzilvuhtii. Olggobealevuođas leat 
stuorra sosiála ja ekonomalaš golut, juohkehaš 
berre sáhttit searvat iežas návccaiguin. Searva-
dahtti servodagas lea sáhka addit buriid eavttuid 
buot ássiide, ovdamearkka dihte buori giellaoa-
hpahusa sisafárrejeddjiide, nu ahte buohkat geat 
sáhttet ja háliidit ožžot vejolašvuođa searvat 
bargoeallimii. 

Go láhčá dilálašvuođaid heivehahtti oahppofálal-
dagaide ja nanne oktavuođa gaskal skuvlla ja 
bargoeallima, de loktejuvvo gelbbolašvuođadás-
si servodagas. Vejolašvuohta oažžut oahpu ja 
buoridit gelbbolašvuođa doppe gos olbmot orrot, 
geasuha olbmuid eambbo ássat boaittobeale 
báikkiin ja fárret boaittobeale báikkiide. Boaht-
teáiggi báikegottit bohtet nai leat sirddolaččaid 
ja riikkaidgaskasaš sisafárremiid hálddus. 

Ássan- ja bargomárkanregiovnnat: Ollu boaitto-
bealsuohkaniin leat hástalusat go bargonveahka 
lea unni ja go lea stuora fuolahusnoađđi, min-
sttar mii jáhkkimis nanosmuvvá boahtteáiggis. 

Buorit ja bures ovdánahtton ássan- ja bargomár-
kanregiovnnat buktet balánssa ja dagahit ahte 
regiovdna ii leat nu rašši ealáhusdoaimmaid 
heaittihemiide ja goarideapmái. Dat ahte ássit 
sáhttet bargui mátkkoštit ja ain orrut ruovt-
tusuohkanis, vaikko soitet massit bargguset 
dahje lonuhit bargosaji, lea dehálaš vai eastada 
goarideames báikegottiid. 

Nuppástuhttin: Boahtteáiggi báikegottiid fer-
te nuppástuhttit ja heivehit nu ahte lea buorre 
balánsa gaskal dietnasiid ja goluid, bargoveaga 
ja birgennávcca, buriid bálvalusaid ja ássiide ja 
ealáhusaide geasuheaddji ássan- ja bargosajiid. 
Suohkaniid birrasat rivdet oppa áigge, ovdame-
arkka dihte nugo sisaboađut rivdet, leat dálkká-
dat rievdamat, birasgáibádusat čavgejuvvojit ja 
demografiija rievdá. Boaittobealsuohkanat fertejit 
unnidit iežaset hearkivuođa ja buoridit návccaide-
aset hálddašit dakkár eahpesávahahtti báikkálaš 
váikkuhusaid, mat šaddet dákkár rievdadusaid 
geažil. Innovatiiva ealáhuseallin mii sihkkarastá 
dáláš ja ođđa bargosajiid ja váikkuha daidda lea 
deaŧalaš elemeanta ceavzilis servodagas.



26

IV. Árktalaš perspektiiva

Váldomihttu: Romsa galgá leat davviguov-
llu-ovdáneami guovddážin dakko bokte 
go áimmahuššá min regiovnna árktalaš 
ovdamuniid.  

Romsa lea árktalaš davviguovlluid guovddážis, 
juoga mii lea báidnán guovllu nu guhká go 
olbmot dáppe leat orron; Hålogalándda Otta-
ra rájes (davimus norrøna ássan Norggas) gitta 
pomoragávppašeapmái Ruoššain. Jiekŋameara 
uskkádagas gos Árktisa dutkan álgá, gitta bo-
ahtteáiggi vuolggasadjái ahte lea jieŋahis Dav-
vi-Nuorta-manahat. Golmma čeardda deaiv-
vadeamis dáža, sámi ja kvena ovttaseallimis, 
ja ođđaáigásaš servodagaide mas ásset bohtet 
juohke sajis máilmmis.

Fylkkas leat rájit Ruoŧain ja Suomain, lassin 
Nordlándda fylkii lulde ja Finnmárkku fylkii dav-
vin ja doppe lea álohii leamaš seagáš álbmot. 
Guovllus lea leamaš ráfálašvuohta ja stáđisvuoh-
ta buriin ránnjávuođain ja ovttasdoaibmamiin 
rájiid badjel. Earret eará lea fylkkas erenoamáš 
sajádat ja vásáhusat riikkaidgaskasaš ovttasdo-
aibmamis ja ovttasbarggus guolleeksportta bokte 
gitta lulimus guvlui Afrihkás ja riikkaidgaskasaš 
jiekŋameara- ja dutkanekspedišuvnnaid bokte. 

Árktalaš gelbbolašvuohta: Lagasvuohta luond-
duresurssaide ja álgoávdnasiidda lea addán 
gilvoovdamuni álgoávdnasiid ávkkástallama ja 
ráhkadeami dáfus, muhto maiddái addán ár-
bedieđuid guolástus- ja bivdoservodagain. Dán 
máhtu ovdánahttet dál viidáset njunuš universi-
tehta- ja instituhttabirrasat. 

UiT Norgga árktalaš universitehta, Polárainsti-
tuhtta ja Arctic Frontiers leat našuvnnalaš ja 
riikkaidgaskasaš aktevrrat Romssas. Romsa, mas 
lea árktalaš oaivegávpoga stáhtus, sáhttá vel ea-
net geavahuvvot dasa ahte bidjat davviguovlluid 
guovddážii  iežaset guovlluid viidáset ovdánaht-
timis, ođđa máhtus ja gelbbolašvuođas. 

Galbma dálkkádat bidjá ráddjehusaid, muhto 
addá maiddái vejolašvuođaid. Dat mii doaibmá 
Árktisis sáhttá doaibmat ollu eará sajiin máilm-
mis, leat vejolašvuođat hukset geahččalanrust-
tegiid. Árktisa guovllu ássiin, dutkanbirrasiin ja 
ealáhusain lea áidnalunddot gelbbolašvuohta 
galbma dálkkádagaid birra, mainna sáhttá rá-
hkadit innovašuvnna ja nannet gilvalannávccaid.  
Dálkkádatrievdamat ja Eurohpá eahpesihkkaris 
politihkalaš dilli lea čalmmustahttán davviguovl-
luid sihke sisriikkalaččat ja riikkaidgaskasaččat. 

Ođđa OEDC-dutkamuša bokte NSPA-guovllu 
birra (NSPA - Northern Sparesly Populated Are-
as) galget cealkámušat davvin leat eaktobiddjin 
ođđa máhttui davviguovlluid birra ja  rávvagiid-
da davviguovlluid birra. Dán lágan ovttasbarggu 
bokte sáhttá davviguovloovdánahttin čađahuvvot 
daid dárbbuid vuođul maid Romssa servodat- ja 
ealáhuseallin ieš definere. Regiovdna galgá leat 
čielga eaktobiddji sihke sisriikkalaččat ja riikk-
aidgaskasaččat sihkkarastin dihte ahte servodat- 
ja ealáhusovdáneami eavttut davvin leat buore-
mussan midjiide geat ássat ja bargat dáppe. 

Suodjalus: Go suodjalusa váldodeaddu davvin 
nannejuvvo, de lea ovttasbargu gaskal siviila 
servodaga ja suodjalusa dehálaš gearggusvuođa 

nannemii, muhto maiddái dasa ahte oažžut ea-
net árvoháhkama ealáhusaide. 

Romssa gálvolágideaddjiindustriijas lea stuora 
vejolašvuohta ovdánahttit eanet gálvolágide-
miid suodjalussii. Dákko ferte eanet geavahit 
oastinnjuolggadusaid doaibmamuni mii láhčá 
dilálašvuođaid Romssa ealáhuseallimii.

Beaggin: Geasuheapmi davvin lea deaŧalaš 
Norgga geopolitihkalaš sihkkarvuođapolitihkalaš 

sajádahkii Árktisis, ja deaŧalaš Romsii sihk-
karastin dihte álbmot- ja ealáhuseallinvuođu. 
Nana mátkeealáhusa bokte leat vejolašvuođat 
hukset našuvnnalaš ja riikkaidgaskasaš beag-
gima mii sáhttá leat mielde dahkame Romssa 
geasuheaddjin dáláš ja ođđa ássiide ja bargii-
de. Fylkkasuohkan háliida váikkuhit dasa ahte 
našuvnnalaš ja internašuvnnalaš fuomášupmi 
min guovlluide eanemus lági  mielde biddjo fylk-
ka ovdáneapmái ja ahtanuššamii.

Doaibmaoassi
Ealáhusstrategiijii lea vuođđun metodihkka 
jierbmás spesialiseren ja gusto 2028 
rádjái. Strategiija duohtandahkkojuvvo 
doaibmaplánaiguin main leat konkrehta ja 
mihtidanvejolaš mihtut ja oassemihtut. 

Jierbmás spesialiseren: lea metodihkka mii gái-
bida rabasvuođa ja ovttasdoaibmama iešguđet 
oassálastiid gaskkas, ja buori ovttasdoaibmama 
iešguđetlágan reaidduid ja aktevrraid gaskkas lea 
dehálaš. Dán strategiija vuođđun lea EU jierbmás 
spesialiserenmetodihkka. Jierbmás spesialise-
remiin háliidit oahppat regionála ovddidanstra-
tegiijaid ovddeš vásáhusain, ja bidjat guovddážii 
iešguđet regiovnnaid ovdamuniid. Ovttasbarggus 
ealáhusaiguin ja servodateallimiin gáibiduvvo 
ahte guovlluid vejolašvuođat, ovddut, hástalusat 
ja lihkostuvvaneavttut guorahallojuvvojit bures, 
oktan vuoruhuvvon doaibmabidjoevttohusaiguin 
maid mielde háhkat innovašuvnna ja ovdáneami. 

Reaiddut: Fylkkagielddas servodatovddideaddjin 
leat máŋga reaiddu nugo ovttasbargu, ráđđead-
din, proseassabargu, bargamušreive, ekonomalaš 
doarjjaortnegat ja hálddašanbarggut. Lea deaŧalaš 
ahte lea buorre máhttu riikkaidgaskasaš, nati-
onála ja regionála reaidduid birra, ja ahte váikkuha 
ovddideame dálá ja ođđa reaidduid. Fylkkagielda 
sáhttá leat mielde jorgaleame riikkalaš ja riikk-
aidgaskasaš reaidduid regionála oktavuođas. 

Searvevuohta: Romssa fylkkasuohkan háliida 
govda searvevuođa ealáhusaid várás, ja áigu 
maŋŋel 2024 ásahit "Ealáhus- ja servodatovdá-
neami searvevuođa Romssas". 

Dán searvevuođas leat mielde oasálaččat nugo 
ovdamearkka dihte UiT Norgga árktalaš univer-
sitehta ja eará instituhttasektorat, NHO Ark-
tis, Sámediggi, Innovašuvdna Norga Arktis, dan 
njealji regiovnna ovddasteaddjit, LO Romsa ja 
Finnmárku, NAV Troms ja Finnmárku, Romssa ja 
Finnmárkku stáhtahálddašeaddji, Norgga dut-
kanráđđi, Siva ja KS Davvi-Norga. 

Fierpmádat: Eará áigeguovdilis fierpmádagat 
sáhttet leat juo ásaiduvvon deaivvadanbáikkit 

fylkkasuohkana olis. Dasa lassin šaddet deaŧalaš 
arenan iešguđetlágan olgguldas fierpmádagat, 
konferánssat ja deaivvadanbáikkit mat leat eanet 
čadnojuvvon sierra surggiide dahje aktevrraide. 

Doaibmaplána: Áŋgiruššamiid vuoruheapmi, 
čađahanvuohki, geatnegahtti ovttasbargu releván-
ta aktevrraiguin ja ekonomalaš váikkuhangaskao-
miid geavaheapmi dáhpáhuvvá iešguđet áŋgi-
ruššansurggiid doaibmaplánaid bokte. 

Doaibmaplánat galget: 

•	 Konkretiseret áŋgiruššamiid ja mihtuid ja addit 
gova das maid áigodagas galgá joksat 

•	 Konkretiseret boađus- ja beaktoindikáhtoriid
•	 Identifiseret rievttes vuogi, áigeguovdilis váikku-

hangaskaomiid ja ovttasbargoguimmiid
•	 Identifiseret vejolaš viidáset máhttodárbbu
•	 Láhčit vuođu operatiiva ovddasvástideddjiid 

bargguide 
•	 Veahkehit vuoruheame áŋgiruššama ja resurssaid

Lea deaŧalaš ahte doaibmaplánain leat buorit 
mihttoindikáhtorat vai sáhttá čuovvut ovdá-
neami, mii sáhttá buvttihit buriid árvvoštallami-
id ja oahppama viidásit bargui. Dakkár stivren 
doaibmaplánain fuolaha ahte leat buorit ja čielga 
vuoruheamit, ja ahte das šaddá nu buorre ávki 
go vejolaš.

Eará plánat ja strategiijat: Strategiija- ja do-
aibmaplánaid vuođđun leat eará relevánta 
plánat ja strategiijat riikkaidgaskasaš, sisriikka-
laš ja regionála dásis, ja maiddái iešguđetlágan 
máhttovuođut. Strategiija fáttát gullet oktii máŋg-
gain fáttáin Romssa fylkkaplánas 2014–2025. 

Strategiija galgá gehččot oktavuođas guhkesáiggi 
ovdánahttinmihtuiguin ja áŋgiruššansurggiiguin 
mat leat "Se nord" dokumeanttas ja fylkkasuo-
hkana plánaiguin nu go Romssa ja Finnmárkku 
Guvllolaš plánastrategiija, Dálkkádatnuppástuht-
tima guvllolaš plána, Guvllolaš fievrridanplána, 
Romssa ja Finnmárkku Mátkeealáhusstrategiija, 
Romssa ahtanuššansoahpamušat, Davvi-Norgga 
minerálastrategiija jna.







Romssa fylkkasuohkan 
tromsfylke.no

